Verandering

Min verstaan hoe dit voel

as jy na jare se goed bedoel

moet plek maak

en jou ruimte agter jou laat

en wonder – wat het dit gebaat?

Moeisaam jou penne optrek-

oënskynlik van buite opgewek,

binne vol onseker en pyn-

jou losmaak van bekende milieu

om aan ‘n ander jou arbeid te gee.

Alles deur jare so deeglik verrig

vervaag soos ‘n kwynende gesig.

Die produk van jou hande en brein

lê vergete in laaie van staal

waaruit net jou gedagtes hulle sal haal.

Jou vriende groet bring die knop in jou keel-

nooit gedink dit kos soveel

om so min te sê.

Die geskenkie en briefie neem jy braaf.

Min weet hoe dit hierbinne skaaf.

By die hek uit die laaste keer-

al doen jy wat maak dit tog seer.

‘n Deel van jou wat agterbly

waaraan jy nooit meer kan klou

maar tog fondamente om verder op te bou...

